
				এই পাতাটির মুদ্রণ সংশোধন করা প্রয়োজন। 
(28b" কল্পদ্রুম
কালবশে এক্ষণে একটা সামান্য নগরী। আর তাহার সে ঐশ্বৰ্য্য নাই, সে ক্ষমতা নাই, সকলই কালের কুক্ষিগত হইয়াছে !
এক্ষণে বে উপাধিধারী মুসলমান শাসনকৰ্ত্তারা টিউনিস শাসন করিয়া থাকেন। তাহারা অনেক স্থলে তুরস্ক মুলতানের আজ্ঞামূৰী হইয়া কাৰ্য্য করেন সত্য বটে ; বস্তু তঃ একরূপ স্বাধীন। কিছু দিন গত হইল, এখানকার অধিবাসীরা তাহাদের প্রতিবেশী ফরাসীদিগের অধিকৃত আলজিরিয়াতে অনেক অত্যাচার কারতে ফরাসীরা ক্রুদ্ধ হইয়া টিউনিস আক্রমণ করেন। এখন শুনিতে পাওয়া যাইতেছে, মধ্যে পড়িয়া দেখিয়া শুনিয়া ইটালীর বীরবর গারিবল্ডিও রণসজ্জায় সজ্জিত হইয়া ভূমধ্যস্থসাগরে রণপোত-পুঞ্জ প্রেরণ করিয়াছেন ! বুঝি, অস্থিকঙ্কালবিশিষ্ট-কার্থেজের (টিউনিসের) অধিষ্ঠাত্রী দেবীর আবার রক্ত-পিপাসা হইয়াছে ! এ যুদ্ধ আরম্ভ হইলে নিশ্চয়ই আর একট প্রকাণ্ড নরমেধ যজ্ঞের অনুষ্ঠান হইবে । ধন্য পাশ্চাত্য সভ্যতা !
কার্থেজ যখন একটা প্রাচীন সমৃদ্ধিশালী বাণিজ্য-প্রধান নগর, তখন প্রাচীন-হিন্দুগণের সেখানে গমনাগমন হইত কি না এক্ষণে তাহারই অনু সন্ধান করা কৰ্ত্তব্য হইতেছে । ইতিহাস পাঠে অবগত হওয়া ষায়, হিন্দুরা কার্থেজে গমন করিতেন । কিন্তু বাণিজ্য-কৰ্ম্মোপলক্ষে তথায় গমন করিতেন কি না ইহার নিশ্চয় নাই। তবে যখন সেইখানে গতিবিধি ছিল, তখন সম্ভবতঃ অনেকে বাণিজ্য-কাৰ্য্যও করিতেন। সাৰ্দ্ধ পঞ্চবিংশতি শত বৎসর অতীত হইতে চলিল, যখন সিসিলিতে রোমক-সেনাপতি মেটেলস সিজারের সহিত কার্থেজ সেনাপতি অস ডবালের যুদ্ধ হয়, তখন কার্থেজীয়দিগের পক্ষে অনেক ভারতবর্ষীয় হস্তী ও মাহুত বিনষ্ট হয় (৩) । এতদ্বারা স্পষ্টই স প্রমাণ হইতেছে, প্রাচীনকালে হিন্দুগণ বিষয়কৰ্ম্মোপলক্ষে আফ্রিকায়ও গমন করিতেন । আফুিকায়ও তাহাদের সম্পর্ক ছিল।
ইউরোপ—অতঃপর ইউরোপের প্রাচীন, মুসভ্য দেশগুলিতে প্রাচীন হিন্দুদিগের গতিবিধি হইত কি না, আমরা তাহারও অনুসন্ধান করিয়া দেখি । ইটালী ও গ্রীস এই দুটা দেশই ইউরোপের মধ্যে অতি প্রাচীন ও সুসভ্য বলিয়া চির পরিচিত। যে ইংলণ্ডকে অদ্য আমরা পৃথিবীর মধ্যে জ্ঞানালোকসম্পন্ন একটা উন্নত দেশ বলিয়া আদর এমন কি মনে মনে পূজা করিতেছি,
(•) universaliiistoiy.voixvii. p. 55i.

